
XIZMATLAR BOZORINI RIVOJLANTIRISH ORQALI BANDLIKNI OSHIRISH VA 

DAROMADLARNI KOʻPAYTIRISH MEXANIZMLARI 

 

МЕХАНИЗМЫ ПОВЫШЕНИЯ ЗАНЯТОСТИ И УВЕЛИЧЕНИЯ ДОХОДОВ 

НАСЕЛЕНИЯ ЗА СЧЕТ РАЗВИТИЯ РЫНКА УСЛУГ 

 

MECHANISMS FOR INCREASING EMPLOYMENT AND INCREASING INCOME 

THROUGH THE DEVELOPMENT OF THE SERVICE MARKET 

 

Dawletmuratov Adilbay Mirzaboyevich — Qoraqalpoq davlat universiteti "Menejment va 

iqtisodiyot asoslari" kafedrasi professor w.b., PhD, dotsent,  

 

Annotatsiya 
Ushbu maqolada xizmatlar bozorini rivojlantirish orqali bandlikni oshirish va aholi 

daromadlarini ko‘paytirish mexanizmlari tahlil qilinadi. Zamonaviy iqtisodiyot sharoitida xizmatlar 

sektori eng tez rivojlanayotgan tarmoqlardan biri bo‘lib, uning barqaror rivojlanishi iqtisodiy o‘sish, 

hududiy rivojlanish va kambag‘allikni qisqartirishga xizmat qiladi. Maqolada O‘zbekiston 

Respublikasidagi xizmatlar bozorining o‘sish sur’atlari, hududiy tafovutlar, davlat siyosati va 

strategik chora-tadbirlari, jumladan soliq va ma’muriy yengilliklar, kasbiy tayyorgarlik tizimi, 

raqamlashtirish va mikromoliyalash kabi mexanizmlar tahlil qilinadi. Shu bilan birga, xizmatlar 

sektorini rivojlantirish orqali yangi ish o‘rinlari yaratish, tadbirkorlik faoliyatini kengaytirish va 

aholining barqaror daromad manbalarini shakllantirish imkoniyatlari ko‘rib chiqilgan.  

Kalit so‘zlar: xizmatlar bozori, bandlik, aholi daromadlari, xizmatlar sektori, hududiy 

rivojlanish, raqamli iqtisodiyot, tadbirkorlik, davlat siyosati, innovatsiyalar. 

  

В данной статье анализируются механизмы повышения занятости и увеличения доходов 

населения посредством развития рынка услуг. В условиях современной экономики сектор 

услуг является одной из наиболее быстро развивающихся отраслей, а его устойчивое развитие 

способствует экономическому росту, региональному развитию и сокращению бедности. В 

статье рассматриваются темпы роста рынка услуг в Республике Узбекистан, региональные 

различия, государственная политика и стратегические меры, включая налоговые и 

административные льготы, систему профессиональной подготовки, цифровизацию и 

механизмы микрофинансирования. Кроме того, исследуются возможности создания новых 

рабочих мест, расширения предпринимательской деятельности и формирования устойчивых 

источников доходов населения за счёт развития сектора услуг. 

Ключевые слова: рынок услуг, занятость, доходы населения, сектор услуг, 

региональное развитие, цифровая экономика, предпринимательство, государственная 

политика, инновации. 

 

This article analyzes the mechanisms for increasing employment and raising household 

incomes through the development of the service market. In the context of the modern economy, the 

service sector is one of the fastest-growing sectors, and its sustainable development contributes to 

economic growth, regional development, and poverty reduction. The article examines the growth 

dynamics of the service market in the Republic of Uzbekistan, regional disparities, government 

policies, and strategic measures, including tax and administrative incentives, vocational training 

systems, digitalization, and microfinance mechanisms. In addition, the study explores opportunities 

for creating new jobs, expanding entrepreneurial activities, and forming stable sources of income for 

the population through the development of the service sector. 

Keywords: service market, employment, household income, service sector, regional 

development, digital economy, entrepreneurship, public policy, innovations. 

Xizmatlar sektori zamonaviy iqtisodiyotning eng tez rivojlanayotgan tarmoqlaridan biri bo‘lib, 

u iqtisodiy o‘sish, bandlikni ta’minlash va aholi daromadlarini oshirishda muhim rol o‘ynaydi. 

Rivojlangan davlatlar tajribasi shuni ko‘rsatadiki, xizmatlar bozorini kengaytirish nafaqat yangi ish 

o‘rinlarini yaratadi, balki iqtisodiyotning boshqa tarmoqlarida ham qo‘shimcha talabni shakllantiradi. 

Aholining mehnat faoliyati bilan band boʻlishi aholi daromadlarini oshirishning eng muhim 

omillaridan biri hisoblanadi. 

Oʻzbekiston Respublikasining innovatsion rivojlanish strategiyasining asosiy maqsadlaridan 

biri inson kapitalini rivojlantirishdan iborat. Mazkur hujjatda 2030-yilga borib Oʻzbekistonni Global 

innovatsion indeks reytingida dunyoning yetakchi 60 ta ilgʻor davlati qatoriga kiritish asosiy 

vazifalardan biri sifatida belgilangan (1-jadval). 

1-jadval 

Oʻzbekiston Respublikasi Prezidentining 2026-yil 16-fevraldagi  

PF-21-son Farmoniga 1-ilova “Oʻzbekiston – 2030” strategiyasi [1] 

t/r Maqsadlar 

Maqsadlarning 

samaradorlik 

koʻrsatkichlari 

Hozirgi 

koʻrsatkich 

(2025) 

Yillar kesimida 
Samaradorlik 

koʻrsatkichiga 

erishishga masʼul 

idora 2
0
2
6
 

2
0
2
7
 

2
0
2
8
 

2
0
2
9
 

2
0
3
0
 

12 

Ilmiy 

tadqiqotlar va 

innovatsion 

tashabbuslarni 

qoʻllab-

quvvatlash 

orqali barcha 

yoʻnalishlarda 

innovatsion 

faoliyatni keng 

joriy etish 

O‘zbekistonning 

Global 

innovatsiyalar 

indeksidagi 

o‘rnini 

yaxshilash orqali 

mamlakatni 

dunyodagi 

yetakchi 60 ta 

innovatsion 

davlat qatoriga 

kiritish 

79 77 74 70 65 60 

Oliy taʼlim, fan va 

innovatsiyalar 

vazirligi 

 

Jahon banki tomonidan eʼlon qilingan yangi tadqiqot natijalari shuni koʻrsatadiki, bolalarning 

sogʻligʻi va taʼlimini yaxshilash kelajakda nafaqat alohida shaxslarning, balki butun mamlakatlarning 

daromadlarini sezilarli darajada oshirishga xizmat qiladi. 

Zamonaviy iqtisodiy rivojlanish sharoitida xizmatlar sektori milliy iqtisodiyotning eng tez 

rivojlanayotgan tarmoqlaridan biri hisoblanadi. Jahon tajribasi shuni koʻrsatadiki, iqtisodiyotda 

bandlikni oshirish, aholi daromadlarini koʻpaytirish hamda kambagʻallik darajasini qisqartirishda 

aynan xizmatlar bozori muhim rol oʻynaydi. Sababi, xizmat koʻrsatish sohasi kapital talabining 

nisbatan pastligi, mehnat sigʻimining yuqoriligi hamda kichik va oʻrta biznes subyektlari uchun qulay 

imkoniyatlar yaratishi bilan ajralib turadi. 

Milliy statistika qoʻmitasi maʼlumotlariga koʻra, 2025-yilning yanvar–dekabr oylarida 

Oʻzbekistonda koʻrsatilgan bozor xizmatlari hajmi 1,05 kvadrillion soʻmni tashkil etdi (norasmiy va 

yashirin iqtisodiyotni baholash boʻyicha oʻtkazilgan statistik kuzatuvlar natijalari hisobga olingan 

holda). Bu koʻrsatkich 2024-yilning mos davriga nisbatan 14,7 % ga oshdi. Koʻrsatilgan bozor 

xizmatlari hajmi yillar kesimida quyidagicha (yanvar- dekabr): 2025-yil - 1 050,3 trln soʻm, 2024-yil 

- 840,1 trln soʻm, 2023-yil - 664,8 trln soʻm, 2022-yil - 509,6 trln soʻm, 2021-yil - 389,4 trln soʻm, 

2020-yil – 297,2 trln soʻm (2-jadval). 

Keltirilgan jadval maʼlumotlari 2020-2025-yillar davomida Oʻzbekiston Respublikasida 

koʻrsatilgan bozor xizmatlari hajmining barqaror va yuqori surʼatlarda oʻsib borayotganini koʻrsatadi. 

2-jadval 

Oʻzbekiston Respublikasida koʻrsatilgan bozor xizmatlari hajmi, mlrd.soʻm hisobida [2] 

Klassifikator 2020-yil 2021-yl 2022-yil 2023-yil 2024-yil 2025-yil 

Oʻzbekiston 

Respublikasi 
297209,9 389385,5 509585,4 664816 840146,5 1050293 

Qoraqalpogʻiston 

Respublikasi 
12132,5 14525,3 19054,9 23217,9 28758,8 35196,2 

Andijon viloyati 17193 22110,9 27587,4 34359,1 43233,1 53969,6 

Buxoro viloyati 14488,5 18247,5 23298,5 28440,1 34441,6 42659,2 

Jizzax viloyati 7028,3 9326,7 12111,2 16156,2 19950,5 24612,9 

Qashqadaryo viloyati 17876,8 22738,1 28633,8 35747,4 43857,6 54118 

Navoiy viloyati 7306 9665,9 13226,6 16773,3 20862,6 25733,6 

Namangan viloyati 15449,3 20136,9 27429,1 34930,3 44128,5 56282,9 

Samarqand viloyati 20083,8 27457,5 36116,9 47746,7 61018 78163 

Surxondaryo viloyati 11311,4 15256,7 19284,8 23467,1 28655,2 35561,3 

Sirdaryo viloyati 4824,5 6137,9 7933,7 9513,9 11967,6 14611,4 

Toshkent viloyati 22384,6 29535,1 36786,8 46267,2 57341,7 71783,7 

Fargʻona  viloyati 22377,4 28488,2 36078,8 45227,8 56780,6 71765,9 

Xorazm viloyati 9238,3 12937,3 17639,2 23014,5 29193 36911,6 

Toshkent shahri 95332,9 128890,7 173748,4 238502,6 310103,4 397414,2 

 

Xususan, respublika boʻyicha bozor xizmatlari hajmi 2020-yilda 297 209,9 mlrd soʻmni tashkil 

etgan boʻlsa, 2025-yilga kelib 1 050 293 mlrd soʻmga yetgan. Bu esa besh yil davomida xizmatlar 

bozori hajmi qariyb 3,5 barobar oshganini koʻrsatadi. Mazkur holat mamlakat iqtisodiyotida 

xizmatlar sektorining roli ortib borayotganini va uning iqtisodiy oʻsishning muhim drayverlaridan 

biriga aylanayotganini tasdiqlaydi. 

Hududlar kesimida tahlil qilinganda, xizmatlar hajmining eng yuqori ulushi Toshkent shahri 

hissasiga toʻgʻri keladi. Jumladan, 2020-yilda Toshkent shahrida koʻrsatilgan xizmatlar hajmi 95 

332,9 mlrd soʻmni tashkil etgan boʻlsa, 2025-yilda bu koʻrsatkich 397 414,2 mlrd soʻmga yetgan. Bu 

poytaxtning iqtisodiy, moliyaviy va biznes markaz sifatida xizmatlar bozorida yetakchi oʻrinni 

egallashini koʻrsatadi. Poytaxtda bank-moliya xizmatlari, axborot texnologiyalari, transport-

logistika, savdo va turizm xizmatlarining keng rivojlangani ushbu koʻrsatkichlarning yuqori 

boʻlishiga sabab boʻlmoqda. 

Nisbatan kichikroq iqtisodiy salohiyatga ega hududlarda ham xizmatlar hajmining sezilarli 

oʻsishi kuzatilmoqda. Masalan, Jizzax, Sirdaryo, Navoiy va Xorazm viloyatlarida xizmatlar hajmi har 

yili izchil oshib borgan. Bu esa xizmatlar sektorini rivojlantirish boʻyicha amalga oshirilayotgan 

hududiy dasturlar va tadbirkorlikni qoʻllab-quvvatlash choralari oʻz samarasini berayotganini 

koʻrsatadi. 

Alohida eʼtibor qaratiladigan hududlardan biri Qoraqalpogʻiston Respublikasi hisoblanadi. 

Ushbu hududda xizmatlar hajmi 2020-yilda 12 132,5 mlrd soʻmni tashkil etgan boʻlsa, 2025-yilda 35 

196,2 mlrd soʻmga yetgan. Bu esa qariyb 3 barobar oʻsishni anglatadi. Biroq respublika miqyosida 

xizmatlar hajmidagi ulushi hali ham nisbatan past darajada qolmoqda. Bu esa Qoraqalpogʻistonda 

xizmatlar sektorini yanada rivojlantirish, yangi xizmat turlarini joriy etish va xizmat koʻrsatish 

infratuzilmasini kengaytirish zarurligini koʻrsatadi. 

Umuman olganda, tahlil natijalari Oʻzbekiston Respublikasida xizmatlar bozorining soʻnggi 

yillarda jadal rivojlanayotganini koʻrsatadi. Xizmatlar hajmining izchil oʻsib borishi iqtisodiyotning 

tarkibiy jihatdan diversifikatsiyalanayotganini, kichik biznes va tadbirkorlik faoliyati kengayib 

borayotganini hamda aholining xizmatlarga boʻlgan talabi ortib borayotganini tasdiqlaydi. 

2026-yilda mamlakatimizda xizmatlar sektorini jadal rivojlantirish, uning milliy 

iqtisodiyotdagi ulushini oshirish hamda aholi bandligini kengaytirish maqsadida keng koʻlamli chora-

tadbirlar amalga oshirilishi rejalashtirilmoqda. Xususan, imtiyozli kreditlar ajratish, subsidiyalar 

berish, turizm infratuzilmasini rivojlantirish hamda minglab yangi servis obyektlarini ishga tushirish 

orqali xizmatlar bozori hajmini 100 milliard AQSh dollaridan oshirish vazifasi qoʻyilgan. Bu 

maqsadga erishish uchun xizmat koʻrsatish sohasining turli yoʻnalishlarini modernizatsiya qilish, 

zamonaviy texnologiyalarni joriy etish va tadbirkorlik tashabbuslarini qoʻllab-quvvatlash muhim 

ahamiyat kasb etadi [3]. 

3-jadvalda xizmatlar bozorini rivojlantirish orqali bandlikni oshirish va aholi daromadlarini 

koʻpaytirishga xizmat qiluvchi asosiy mexanizmlar tizimlashtirilgan (3-jadvalga qarang). 

3-jadvalda keltirilgan mexanizmlar xizmatlar bozorini rivojlantirish orqali bandlikni 

oshirishning kompleks yondashuvini ifodalaydi. Ularning har biri xizmatlar sektorining alohida 

tarkibiy jihatlariga taʼsir koʻrsatib, umumiy iqtisodiy faollikni oshirishga xizmat qiladi. 

Birinchi mexanizm – soliq va maʼmuriy yengilliklar tadbirkorlik muhitini yaxshilashga 

qaratilgan. Soliq yukining kamayishi va ruxsat berish tartiblarining soddalashtirilishi kichik biznes 

subyektlarining xizmatlar bozoriga kirib kelishini osonlashtiradi. Natijada norasmiy sektor qisqarib, 

iqtisodiy faoliyatning rasmiylashtirilishi ortadi. 

Ikkinchi muhim yoʻnalish – kasbiy taʼlim va qayta tayyorlash tizimini rivojlantirishdir. 

Zamonaviy xizmatlar sektori yuqori malakali kadrlarni talab qilgani sababli, mehnat bozori 

ehtiyojlariga mos professional tayyorgarlik tizimi bandlikni taʼminlashda muhim ahamiyat kasb 

etadi. Malakali kadrlar xizmatlar sifatini oshiradi va iqtisodiyotning raqobatbardoshligini 

kuchaytiradi. 

3-jadval 

Xizmatlar bozorini rivojlantirish va bandlikni oshirish mexanizmlari [4] 

№ 
Rivojlantirish 

mexanizmi 
Mazmuni Kutilayotgan natija 

1. 
Soliq va 

maʼmuriy 

yengilliklar 

Kichik va oʻrta biznes hamda xizmat 

koʻrsatish sohasidagi korxonalar uchun 

soliq stavkalarini pasaytirish, faoliyatni 

rasmiylashtirish jarayonlarini 

soddalashtirish, litsenziya va ruxsat berish 

tartiblarini optimallashtirish orqali 

norasmiy sektorni qonuniylashtirish. 

Tadbirkorlik 

subyektlari soni 

ortadi, xizmatlar 

bozori kengayadi va 

yangi ish oʻrinlari 

yaratiladi. 

2. 
Kasbiy taʼlim va 

qayta tayyorlash 

tizimi 

Mehnat bozori ehtiyojlariga mos kasblar 

boʻyicha professional kadrlarni tayyorlash, 

malaka oshirish kurslarini rivojlantirish 

hamda xizmatlar sohasiga mos 

kompetensiyalarni shakllantirish. 

Malakali ishchi 

kuchi shakllanadi, 

xizmatlar sifati 

oshadi va 

ishchilarning 

daromadlari ortadi. 

3. 
Raqamlashtirish 

va innovatsion 

xizmatlar 

IT-xizmatlar, elektron tijorat, onlayn 

platformalar, masofaviy taʼlim va raqamli 

servislarni rivojlantirish orqali xizmatlar 

sektorining yangi yoʻnalishlarini 

shakllantirish. 

Yangi turdagi ish 

oʻrinlari yaratiladi, 

xizmatlar bozorining 

hududiy chegaralari 

kengayadi. 

4. 

Mikromoliyalash 

va moliyaviy 

qoʻllab-

quvvatlash 

Xizmat koʻrsatish sohasidagi kichik 

biznes loyihalarini imtiyozli kreditlash, 

startap tashabbuslarini grantlar orqali 

qoʻllab-quvvatlash va moliyaviy 

resurslarga kirishni kengaytirish. 

Kichik tadbirkorlik 

rivojlanadi, yangi 

xizmat korxonalari 

tashkil etiladi. 

5. 
Mahallalarda 

tadbirkorlikni 

rivojlantirish 

Mahallalarda xizmat koʻrsatish 

markazlarini tashkil etish, aholini 

tadbirkorlik faoliyatiga jalb qilish, hududiy 

dasturlar orqali yangi xizmat turlarini joriy 

etish. 

Mahalliy darajada 

bandlik oshadi, 

aholining barqaror 

daromad manbalari 

shakllanadi. 

Uchinchi mexanizm – raqamlashtirish jarayonlarini jadallashtirish boʻlib, u xizmatlar 

bozorining yangi segmentlarini shakllantiradi. Raqamli platformalar va IT xizmatlar orqali masofaviy 

bandlik imkoniyatlari kengayadi, bu esa ayniqsa yoshlar va yuqori malakali mutaxassislar uchun 

yangi iqtisodiy imkoniyatlar yaratadi. 

Toʻrtinchi mexanizm – mikromoliyalash tizimini rivojlantirishdir. Moliyaviy resurslarga kirish 

imkoniyatining kengayishi kichik biznes loyihalarining amalga oshirilishini ragʻbatlantiradi va 

xizmat koʻrsatish sohasida yangi korxonalar tashkil etilishiga zamin yaratadi. 

Beshinchi mexanizm – mahalliy darajada tadbirkorlikni rivojlantirish hisoblanadi. Mahalla 

darajasida xizmat koʻrsatish markazlarini tashkil etish aholining iqtisodiy faolligini oshiradi, ayniqsa 

kam daromadli qatlamlar uchun yangi daromad manbalarini yaratadi. 

Umuman olganda, yuqorida keltirilgan mexanizmlarning oʻzaro uygʻun va tizimli tarzda 

amalga oshirilishi xizmatlar bozorining barqaror rivojlanishiga sezilarli taʼsir koʻrsatadi. Xizmatlar 

sektori iqtisodiyotning eng moslashuvchan va tez rivojlanadigan tarmoqlaridan biri boʻlib, u qisqa 

vaqt ichida yangi ish oʻrinlarini yaratish, tadbirkorlik faoliyatini kengaytirish hamda aholi 

daromadlarini oshirish imkoniyatiga ega. Ayniqsa, kichik va oʻrta biznes subyektlarining xizmat 

koʻrsatish sohasida faoliyat yuritishi iqtisodiyotda raqobat muhitini kuchaytiradi, xizmatlar sifatining 

yaxshilanishiga va isteʼmolchilar uchun qulay sharoitlar yaratilishiga xizmat qiladi. 

